
LOGISTIKA 
KOMPANIYALARIDA 
YUKLARNI SUG‘URTALASHNI 
TAKOMILLASHTIRISH 
YO‘LLARI
G. Abduvosidova
Toshkent moliya instituti

 “Xalqaro moliya-kredit” kafedrasi o‘qituvchisi

Annotatsiya: Maqolada hozirgi davrda dunyo iqtisodiyotida keng o‘rin olayotgan logistika kompaniyalarida sug‘urta хizmat -
la ridan foydalanishni rivojlanish tendensiyasi tahlil etilgan. O‘zbekiston Respublikasi logistika faoliyatining o‘ziga xos 
hususiyatlari va ularning sug‘urta kompaniyalari bilan o‘zaro aloqalari ko‘rib chiqilgan. Yuk sug‘urtasining asosiy nazariy 
tushunchalariтш berib o‘tilgan hamda shu sug‘urta turi bo‘yicha bir qator xorij mamlakatlari tajribasi o‘rganilgan. Bundan 
tashqari, ushbu maqolada O‘zbekiston logistika tizimining hozirgi holati va uning jahon iqtisodiyotidagi rivojlanish istqibollari 
ko‘rib chiqiladi. 

Kalit so‘zlar: sug‘urta, yuk sug‘urtasi, logistika, transport infratuzilmasi, xalqaro yuk tashish amaliyoti, sug‘urta riski.
Аннотация: В статье проанализирована тенденция развития использования страховых услуг в логистических ком-
паниях, которые в настоящее время занимают широкое место в мировой экономике. Рассмотрены особенности 
логистической деятельности Республики Узбекистан и их взаимодействие со страховыми компаниями. Приведены 
основные теоретические концепции страхования грузов, а также изучен опыт ряд зарубежных стран по данному 
виду страхования. Кроме того, в данной статье рассматривается современное состояние логистической системы 
Узбекистана и перспективы ее развития в мировой экономике. 

Ключевые слова: страхование, страхование грузов, логистика, транспортная инфраструктура, практика междуна-
родных перевозок, страховой риск.
Abstract: In this article, using the ARMA model, the forecast values of the passenger transportation indicator by rail in 
Surkhandarya region until 2026 are determined.The article analyzes the trend in the development of the use of insurance 
services in logistics companies, which currently occupy a wide place in the global economy. The features of logistics activ-
ities of the Republic of Uzbekistan and their interaction with insurance companies are considered. The main theoretical 
concepts of cargo insurance are given, as well as the experience of a number of foreign countries on this type of insurance 
is studied. In addition, this article examines the current state of the logistics system of Uzbekistan and the prospects for its 
development in the world economy. 

Key words: insurance, cargo insurance, logistics, transport infrastructure, international transportation practice, insurance risk.

K I R I S H
Jahonda jadal ravishda ijtimoiy-iqtisodiy sohalar rivojlanayotgan bir davrda moliyaviy sektorlarning o‘rni 

beqiyos sanaladi. O‘zbekistonda mazkur sohani rivojlantirish va yangi manbalar bilan boyitishga alohida aha-
miyat qaratilmoqda. Shu bois hozirda jahonda keng ko‘lamda tarqalib va rivojlanib kelayotgan islom moliyasini 
mamlakat milliy bozorida joriy etishga e’tibor berilmoqda. Hozirgi vaqtda sug‘urta mahsulotlarini logistika faoli-
yatining turli sohalarida, xususan, xorijiy davlatlar bilan tovar almashinuvini rivojlantirishning Markaziy tarkibiy 
qismi bo‘lgan yuklarni sug‘urtalashda qo‘llash masalasi tobora muhim ahamiyat kasb etmoqda.

Eksport yuklarini va ularni tashishni sug‘urta qilish O‘zbekiston Respublikasining amaldagi qonunchiligiga 
va “Inkoterms” xalqaro qoidalariga muvofiq tijorat tashkilotlari bo‘lgan va tegishli sug‘urta turini amalga oshirish 
uchun litsenziyaga ega bo‘lgan yuridik shaxslar tomonidan amalga oshiriladi.

O‘zbekiston Respublikasi Prezidentining 2022-yil 28-yanvardagi «2022-2026-yillarga mo‘ljallangan yangi 
O‘zbekistonning taraqqiyot strategiyasi to‘g‘risida”gi PF-60-son Farmoniga binoan “Barcha transport turlarini uzviy 
bog‘lagan holda yagona transport tizimini rivojlantirish, yirik shaharlar o‘rtasida kunlik transport qatnovlari asosida 
manzilga yetib borish va qaytib kelish imkoniyatini yaratish maqsad qilib belgilangan. Shu bilan bir qatorda trans-
port va logistika xizmatlari bozori va infratuzilmasini rivojlantirish, temir yo‘l infratuzilmasini elektrlashtirish dara-
jasini 60 foizga yetkazish va avtomobil yo‘llari tarmog‘ini jadal rivojlantirish. Undan tashqari, transport sohasida 

Stashqi savdo uchun “yashil koridorlar” hamda tranzit imkoniyatlarini kengaytirish va tranzit yuk hajmini 15 million 

tonnaga yetkazish” ko‘zda tutilgan1.

M A V Z U G A  O I D  A D A B I Y O T L A R  T A H L I L I
Logistikada yuklarni sug‘urtalash bosqichlari va istiqbollari bo‘yicha bir qator xorijlik iqtisodchi olimlar ilmiy 

tadqiqotlar olib borganlar. Jumladan: A.N.Nazarova, M.E.Orlova-Shayner, L.G.Skamay, I.M.Gurkov, I.V.Isaev, 
V.P.Toporkov va boshqalar. Xorijlik iqtisodchi olimlardan M.E.Orlova-Shayner: Yuklarni sug‘urtalashning maq-
sadi shart-sharoitlarni yaratishdir yuk egasidan mustaqil bo‘lgan holatlar natijasida tashilayotgan tovarning 
nobud bo‘lishi, yo‘qotilishi yoki shikastlanishi oqibatida tashish jarayonida yuzaga kelgan zararlarning kafolat-
langan o‘rnini qoplash deb hisoblagan2.

 L.G.Skamay: yukni sug‘urtalash bu yuklarni tashish jarayonida turli xil hodisalar natijasida yetkazilgan 
zararlar holatida yuk egalarining mulkiy manfaatlarini himoya qilishni ilgai suradi.  

 V.P.Toporkov: ushbu sug‘urta turi xil transport turlari bilan tashiladigan tovarlar uchun mo‘ljallangan bo‘lib, 
tashuvchining aybi bor yoki yo‘qligidan qat’iy nazar, yukning shikastlanishi yoki yo‘qolishi bilan bog‘liq yo‘qo-
tishlarni qoplashga imkon beradi, deb ta`riflaydi.

T A D Q I Q O T  M E T O D O L O G I YA S I
Mavzuni ilmiy o‘rganish, tarixiy-mantiqiylik, tahlil va tadqiq etish jarayonida tizimli tahlil va ilmiy abstraksiya 

kabi usullardan foydalanilgan. Maqolada, logistika kompaniyalarida yuk sug‘urtasini rivojlanishi va bu tizimni 
jahon sug‘urta bozoridagi o‘rni, mamlakat milliy iqtisodiyotida logistika tizimining tutgan o‘rni va bu sohaning 
O‘zbekistonda yanada rivojlantirish bo‘yicha taklif hamda amaliy tavsiyalar berilgan. 

T A H L I L  V A  N A T I J A L A R
Sugurta bu – kutilmagan baxtsiz hodisalar natijasida sodir bo‘lgan yo‘qotish va zararlarni qoplashga mo‘l-

jallangan iqtisodiyotning eng jadal rivojlanayotgan sohalaridan biridir. Sug‘urta tizimi bu – bir tomondan, tadbir-
korlik faoliyati va insonlar farovonligini himoya qilishga imkon beradigan, ikkinchi tomondan, sug‘urta faoliyat-
idan vaqtincha bo‘sh mablag‘larning investitsiya ob‘ektlariga yo‘naltirilishidan daromad keltiradigan iqtisodiy va 
huquqiy munosabatlar tizimidir. Sug‘urta himoyasi sotuvchi va xaridor o‘rtasida ayirboshlanadigan tovar bo‘lib, 
u talab va taklif asosida shakllanadi. 

Mamlakatimizda bozor munosabatlarining rivojlanishi, jahon integratsiyalashuv jarayonlariga qo‘shilishi 
bizni bugun jahon standartlari talablariga yaqinlashishga majbur qilmoqda. Korxonalarning moliyaviy holatini 
ob‘ektiv baholash, moliyaviy xavflarni kamaytirish va raqobatdosh ustunliklarga ega bo‘lishga qaratilgan strate-
giyalarni muvofiqlashtirishga qo‘yiladigan talablar ko‘paymoqda. 

Logistika faoliyatida yuk tashishdagi sug‘urta esa hozirgi davrda eng kata talabga ega bo‘lgan sug‘urta 
turi hisoblanadi. Yuklarni tashish har doim yuqori xavf bilan birga keladi va shuning uchun transport paytida 
mol-mulkingizni mumkin bo‘lgan zararlardan himoya qilish uchun uni sug‘urta qilish yaxshiroqdir. Xavf sug‘ur-
taning asosiy tushunchasidir. Xavf deganda sug‘urta hodisasi yuzaga kelishi ehtimoli, shuningdek, undan kelib 
chiqadigan zarar tushuniladi (1-jadval). Logistika sug‘urtasi talab qilinadigan darajada ishonchlilikni saqlashga 
qaratilgan chora-tadbirlar majmui sifatida amalga oshiriladi.

1-jadval: Logistika tizimlarida xatarlar va sug‘urta3

Logistika tizimlari 
nomi Risk (Xavf) Sug‘urta usuli

Xaridlar
Narxning mahsulot sifatiga mos 
kelmasligi.
Ishlab chiqarishda xarajatlarni oshirish

Funksional narxlarni tahlil qilish.
Byudjet cheklovlariga rioya qilish.
Bitim shartlarini optimallashtirish.

Transportda 
tashish

Transport xarajatlarini ko‘payishi. 
Yetkazib berish jadvalining buzilishi.
Mulkni yo‘qotish

Marshrutlarni optimallashtirish.
Dispetcherlik.
Mulkni himoya qilish.
Mulkni sug‘urtalash.
Javobgarlikni sug‘urtalash.

1 O‘zbekiston Respublikasi Prezidentining “2022–2026-yillarga mo‘ljallangan yangi O‘zbekistonning taraqqiyot strategiyasi to‘g‘risida”gi 
Farmoni 2022-yil 28-yanvardagi PF-60-son.

2  A. N. Nazarova, M. E. Orlova-Shayner., “Logistikada yuklarni sug‘urtalash” O‘quv qo‘llanma-Sankt-Peterburg 2017.
3  Gomon I. V., Merkulova A. I., ter-Oganesyan K. A. Rossiya transportining asosiy turlari bo‘yicha yuklarni tashishni tahlil qilish / / 

moliyaviy biznes. – 2020. – №7 (210).

Saqlash
Moddiy resurslarni yetishmo‘vchiligi 
(immobilizatsiya).
Mulkni yo‘qotish (o‘g‘irlash)

Zaxirani boshqarish.
Mulkni himoya qilish.
Yong‘indan himoya qilish choralari.
Mulkni sug‘urtalash.

Moddiy-texnik 
ta’minot

Muvozanatsizlik.
Moddiy resurslar sifatidagi nomuvofiqlik.
Vaziyat yuzaga keladi
kamomad.
Normativdan ortiq zaxiralar

Moddiy resurslarning chiqimini normativlashtirish.
Kirish nazorati.
Ishlab chiqarish zaxiralarini boshqarish.
Operatsion xaridlar.
“Aniq muddat”da yetkazib berish.

Ichki ishlab 
chiqarishda moddiy 
resurslar harakati

Ishlab chiqarish ritmini buzilishi
Tugallanmagan ishlab chiqarishda zaxiralarni 
boshqarish. 
Materiallarni ishlab chiqarish iste’moliga tayyorlash.

Hozirgi globallashuv davrida jahon sug‘urta bozori juda ham tez rivojlanmoqda bunga misol qilib Ger-
maniya davlati tajribasini misol qilsak bo‘ladi. Germaniyada sug‘urta bozori bir qator xususiyatlar bilan ajralib 
turadi. Milliy sug‘urta bozorining yarmidan ko‘pi (51%) mulkni sug‘urtalash bilan shug‘ullanadi. Germaniyaning 
logistika kompaniyalarida yuklarni sug‘urtalash G‘arbiy Yevropaning boshqa mamlakatlariga qaraganda juda 
mashhur.

Germaniyadagi sug‘urta bozori davlat ijtimoiy ta’minoti tizimi va xususiy sug‘urta sektori o‘rtasida bo‘lingan. 
Germaniyadagi xususiy sug‘urta sektori o‘z aksiyadorlarining mulki bo‘lgan aksiyadorlik sug‘urta kompaniyalari, 
o‘zaro sug‘urta kompaniyalari va davlat sug‘urta korporatsiyalari tomonidan taqdim etiladi.

Buyuk Britaniya dunyodagi eng yirik sug‘urta bozorlaridan biridir. Ko‘pgina xalqaro sug‘urta kompaniyalari 
nafaqat etarlicha katta ichki bozorda ishlaydi, balki butun dunyo bo‘ylab sug‘urta xizmatlarini taqdim etadi. 2020-
yildan boshlab buyuk Britaniyaning sug‘urta sanoati umumiy ichki sug‘urta to‘lovlari bo‘yicha Yevropadagi eng 
yirik sanoat bo‘ldi. Shu bilan birga, Buyuk Britaniya logistika sohasida yuklarni sug‘urtalash to‘lovlari bo‘yicha 
dunyoda beshinchi o‘rinni egallab, AQSh, Xitoy, Germaniya va Yaponiyadan keyin ikkinchi o‘rinni egalladi.

Sug‘urta obyekti bo‘lib, Sug‘urta qildiruvchining yuklarni tashish va saqlash, ya’ni: yuk, fraxt, yukdan kuti-
layotgan foyda va boshqa yukka qo‘yiladigan talablarning ta’minlanishi bilan bog‘liq bo‘gan mulkiy manfaatlari 
hisoblanadi.

Ushbu sug‘urta turi bo‘yicha sug‘urta hodisasi bo‘lib quyidagilar hisoblanadi:
1. Sug‘urtalangan yukning yoki uning ma’lum bir qismining alohida kelishilgan holatlardan boshqa har 

qanday sabab bilan yo‘qolishi, yetishmasligi va shikastlanishi (buzilishi)dan ko‘riladigan zarar (rasm 1).
2. Sug‘urtalangan yukni yoki uning ma’lum bir qismini to‘lqin yuvib ketishi va kemadan irg‘itilishi, kema 

ichiga suv kirishi sababli yo‘qolishi, yetishmasligi va shikastlanishi (buzilishi)dan ko‘riladigan zarar.
3. Transport vositasiga ortish yoki undan tushirish paytida tushib ketishi oqibatida yukni butun joyini to‘liq 

yo‘qotishdan ko‘riladigan zarar.

1-rasm: Logistika faolitadida yuk tashishdagi ma’lum bir sug‘urta hodisalari4

4  https://alskom.uz/uz/services/legal/yur-imushchestvennoe-strakhovanie

SSug‘urta mukofoti sug‘urta summasidan, sug‘urta tariflaridan (sug‘urta summasidan 12,0 % gacha bo‘lgan 

miqdorda), Sug‘urta qildiruvchi tomonidan tanlangan shartlar, sug‘urta obyektining xususiyati, uni tashishning 
usul va hududidan kelib chiqib aniqlanadi.

Yangi O‘zbekistonning 2022–2026-yillarga mo‘ljallangan taraqqiyot strategiyasida belgilangan vazifalarni 
amalga oshirishda sug‘urta sektorining rolini oshirish, iqtisodiyotning real sektori, tashqi va ichki investitsi-
yalar, kichik biznes va xususiy tadbirkorlikni sug‘urta yo‘li bilan himoyalashning xalqaro tajribasini o‘rganish va 
muhokama qilish, fuqarolarga ko‘rsatiladigan sug‘urta xizmatlarini rivojlantirish va aholining sug‘urta madani-
yatini oshirish, sug‘urta bozorini tartibga solishning prudensial normalarini takomillashtirish hamda sug‘urta 
faoliyatini raqamlashtirish va axborot xavfsizligini ta’minlashga alohida e’tibor qaratilgan.

Bundan tashqari, mamlakatimizda oylik yuk tashuvlar daromadi 1,3 mln. dollardan 5,7 mln. dollarga oshdi. 
2023-yil davomida 12, 268 ta reys amalga oshirish orqali 1, 933 ming yo‘lovchi va 42,5 ming tonna yuk (shu 
jumladan pullik bagaj va pochta) tashish rejalashtirildi. Joriy yilda yuk tashuvlari hajmini yanada oshirish maq-
sadida Toshkent-Gonkong-Toshkent-Tel’ Aviv-Toshkent va Toshkent-Gonkong-Toshkent-Kiev-Toshkent yangi 
yo‘nalishlar bo‘yicha parvozlarni amalga oshirish, ushbu yo‘nalishlar bo‘yicha 2 ming tonna yuk tashish va 5,8 
mln. AQSh dollari miqdorida qo‘shimcha daromad olish ko‘zda tutilgan.

Shu bilan bir qatorda, mamlakatimizda bo‘lib o‘tgan “Innoprom – 2021” xalqaro sanoat ko‘rgazmasi 
doirasida “O‘zbekiston Temir yo‘llari” AJ va Rossiyaning “RJD Logistika” kompaniyasi vakillari o‘rtasida oziq-
ovqat mahsulotlarini, shu jumaladan qishloq ho‘jaligi mahsulotlarini muzlatgichli maxsus refrejerator konteyner-
larda tashish uchun Agro-Ekspress poyezdlarni tashkil qilishga kelishib olindi. Mazkur yangi yo‘nalish O‘zbekis-
tonning eksport tashuvlari, ayniqsa meva-sabzavot mahsulotlari eksportini rivojlantirishga ijobiy ta’sir ko‘rsatadi.

Shuningdek, hozirgi kunda Transport vazirligi tomonidan davlatimiz rahbari tashabbusi bilan yangi “Mozo-
ri-Sharif-Qobul-Peshavor” va “Xitoy – Qirg‘iziston – O‘zbekiston” transport va tranzit yo‘laklarini yaratish borasida 
tizimli ishlar olib borilmoqda. Xususan, “Mozori-Sharif-Qobul-Peshavor” temir yo‘lining qurilishi O‘zbekiston va 
O‘rta Osiyo mamlakatlariga dunyo okeaniga chiqishga eng yaqin yo‘l bo‘lib, Janubiy Osiyo temir yo‘l tizimini 
Markaziy Osiyo va Yevroosiyo temir yo‘llari bilan uzviy bog‘lash imkonini beradi. Bu o‘z navbatida, mamlakatimiz 
tranzit salohiyatining keskin oshishiga xizmat qiladi. Loyihani amalga oshirish natijasida Pokistondan O‘zbekis-
tonga yuklarni tashish 35 kun emas, balki 3-5 kunni tashkil qiladi5.

“Xitoy – Qirg‘iziston – O‘zbekiston” temir yo‘l qurilishi loyihasining amalga oshirilishi Osiyo Tinch okeani va 
Xitoydan Qirg‘iziston hamda O‘zbekiston orqali yuklarni Yevropa mamlakatlariga tashish uchun yangi xalqaro 
transport koridorini yaratadi. Qolaversa, yuklarni yetkazib berish vaqti keskin qisqarib, O‘zbekistonning tranzit 
salohiyatini yanada oshirishga xizmat qiladi.

Shuni ta’kidlash joizki, hozirgi kunda O‘zbekistonda 42 ta sug‘urta tashkilotlari faoliyat yuritib kelmoqda. 
Ulardan faqatgina 8 ta tashkilot logistika kompaniyalari bilan o‘zaro aloqolarini yuk sug‘urtasi bilan bog‘lab 
kelmoqdalar. Bundan ko‘rinib turibdiki, mamlakatimizda sug‘urta mahsulotlariga bo‘lgan ehtiyoj asta sekinlik 
bilan qisqarib bormoqda. Tahlillar shuni ko‘rsatadiki, amalda sug‘urta хizmatlari yetarli darajada samarali emas. 
Davlatimiz tomonidan sug‘urta faoliyatini rag‘batlantirish va liberallashtirish bo‘yicha olib borilayotgan salmoqli 
chora-tadbirlarga qaramasda, sug‘urta iqtisodiyotini diversifikatsiya va iqtisodiy o‘sishning asosiy omiliga aylan-
magan. Buning asosiy sabablari xizmatlar taklifi torligi va sifati pastligi, raqobatni deyarli rivojlanmaganligu, 
sug‘urta resurslari ta’minotining yetarli emasligi kabilardir. Shuni inobatga olganda, sug‘urta bozorini yana 
rivoj  lantirish, yangi konseptual qoidalar yaratish va sug‘urta kompaniyasi boshqaruvi samaradorligini oshirish 
hozirgi davrda yana shu kabi ustuvor vazifalarni xal etish o‘ta dolzarb muammo hisoblanadi.

X U L O S A  V A  T A K L I F L A R
Xulosa qilib aytganda, logistika kompaniyalarida yuklarni sug‘urtalash yetkazilgan zarar miqdorini qoplash 

imkonini beradi. Amaldagi qonunchilikka binoan yuklarni sug‘urtalash transport shartnomasini tuzishda zaruriy 
shart emas. Yuk egasi yoki tashuvchi yoqimsiz vaziyatga tushib qolishni va yo‘qotishlarni olishni istamay, ixti-
yoriy ravishda sug‘urta polisini rasmiylashtirishi mumkin. Ammo, ba’zi transport kompaniyalari, agar mijoz yukni 
sug‘urtalashni istamasa, transport shartnomalarini tuzishdan bosh tortishadi.

Shuni aytish mumkinki, O‘rta Osiyo davlatlari orasida asta-sekin katta hajmda eksport qiluvchi va import 
qiluvchi mamlakatlardan biriga aylanmoqda. Biroq, O‘zbekistonda amaldagi sug‘urta va logistikaga doir bo‘lgan 
qonuniy hujjatlar bir-biridan farq qiladi, bu esa haqiqiy dilemmani keltirib chiqaradi. O‘zbekiston logistika faoli-
yatida yuklarni sug‘urtalash amaliyotini joriy etish uchun logistika va sug‘urta sohasiga oid meyoriy-huquqiy 
hujjatlarni o‘rganib chiqishimiz va ularga zaruriy o‘zgartirish va qo‘shimchalar kiritish masalalarini ko‘rib chiq-
ishimiz kerak.

5  https://mintrans.uz/news/transport-logistika-sohasini-rivozhlantirish

